
REPUBLIKA E SHQIPËRISË 

KOMISIONI I PROKURIMIT PUBLIK 

 

Nr. 343/3prot.          Datë 10.03.2022 

 

  

V E N D I M 

Nr. 243/2022 

Komisioni i Prokurimit Publik, i përbërë nga: 

 

Jonaid Myzyri   Kryetar 

Kreshnik Ternova  Anëtar 

Anila Malaj   Anëtar 

 

Në mbledhjen e datës 10.03.2022 shqyrtoi ankesën me: 

 

Objekt: Modifikimin e dokumenteve të procedurës së prokurimit 

“Procedurë e hapur, e thjeshtuar” me Nr. REF-19497-02-

11-2022, me objekt “Blerje materiale për funksionimin e 

pajisjeve te zyrës (Bojëra Printeri)”, me fond limit : 1 150 

000 (një milion e njëqind e pesëdhjete mijë) lekë (pa 

TVSH), parashikuar për t’u zhvilluar në 24.02.2022 nga 

autoriteti kontraktor Drejtoria e Përgjithshme e Pastrimit 

dhe Gjelbërimit. 

 

Ankimues:  “Marketing &Distribution” SHPK 

Autostrada Tiranë - Durrës, Km.10,Kashar,Tiranë 

 

“Blueprint Technologies” SHPK 

Njësia Administrative nr. 10, Rruga ''Fortuzi , Nr. 66/1, 

Tiranë 

 

Autoriteti Kontraktor:  Drejtoria e Përgjithshme e Pastrimit dhe Gjelbërimit. 

 Rruga “5 Maji” , Tiranë 

 

Baza Ligjore: Ligji  nr. 162/2020 “Për Prokurimin Publik”,  Vendimi i 

Këshillit të Ministrave nr. 285, datë 19.05.2021 “Për 

miratimin e rregullave të prokurimit publik” i ndryshuar, 

Vendimi i Komisionit të Prokurimit Publik Nr. 766/2021 

datë 13.10.2021 “Për miratimin e rregullave për 

organizimin dhe funksionimin e Komisionit të Prokurimit 

Publik” Neni 4, i Vendimit të Komisionit të Prokurimit 

Publik nr. 500/2020 datë 5.11.2020 “Rregullore për 

Marrjen e Masave Organizative për Ushtrimin e 

Veprimtarisë së Institucionit të Komisionit të Prokurimit 

Publik gjatë gjendjes së pandemisë së shkaktuar nga 

COVID -19” 

 

Komisioni i Prokurimit Publik pasi shqyrtoi ankesat e paraqitura nga operatorët ekonomikë 

ankimues dhe pasi diskutoi çështjen në tërësi, 

 

Vëren: 

 

I 

Vlerësimi paraprak 

 

I.1. Vlera limit e përllogaritur për procedurën e prokurimit objekt-ankimi është nën kufirin e ulët 

monetar, ndaj shqyrtimi dhe vendimmarrja do të bëhet nga 3 anëtarë, në përputhje me pikën 1, të 

nenit 30 të ligjit nr. 162/2020 “Për prokurimin publik” dhe Rregullat e Prokurimit Publik. 

 

I.2. Operatorët ekonomikë kanë prima facie interes në këtë procedurë prokurimi dhe për këtë 

arsye legjitimohen për të paraqitur ankesë në lidhje me të. Gjithashtu, KPP konstatoi se ankesat e 

operatorëve ekonomik janë paraqitur për të njëjtën procedurë prokurimi, ndaj edhe ankimet e 

tyre duhet të bashkohen e të shqyrtohen në një gjykim të vetëm. 

 

I.3. Operatorët ekonomikë ankimues kanë paraqitur ankesë pranë autoritetit kontraktor dhe  

njëherazi pranë Komisionit të Prokurimit Publik, në përputhje me kërkesat e përcaktuara në ligjin 

nr. 162/2020 “Për prokurimin publik”. 

 

I.4. Ankimuesit kanë respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

 

 

II 

 

Rrethanat e çështjes 

 

II.1. Në datën 14.02.2022 është publikuar në Sistemin e Prokurimeve Elektronike procedura e 

prokurimit “Procedurë e hapur, e thjeshtuar” me Nr. REF-19497-02-11-2022, me objekt “Blerje 

materiale për funksionimin e pajisjeve te zyrës (Bojëra Printeri)”, me fond limit : 1 150 000 (një 

milion e njëqind e pesëdhjete mijë) lekë (pa TVSH), parashikuar për t’u zhvilluar në 24.02.2022 

nga autoriteti kontraktor Drejtoria e Përgjithshme e Pastrimit dhe Gjelbërimit. 

II.2. Në datën 18.02.2022 nëpërmjet Sistemit të Ankesave Elektronike pranë autoritetit 

kontraktor dhe njëherazi pranë Komisionit të Prokurimit Publik, është administruar ankesa 

343/2022 protokolli dhe me numër ankimi elektronik A/2022/1895 e operatorit ekonomik 

“Marketing & Distribution” SHPK duke kërkuar modifikimin e dokumenteve të procedurës së 

prokurimit objekt-ankimi. 

 

II.3. Bazuar në nenin 112 pika 3 të ligjit 162/2020 “Për Prokurimin Publik”, Komisioni i 

Prokurimit Publik ka publikuar në bazën e të dhënave të tij, të dhëna për: a) ankimuesin, adresën 

dhe NUIS-in; b) të dhëna të plota për procedurën e prokurimit (objekt, numër reference, fond 

limit, datën e zhvillimit të procedurës) si dhe ankesën e plotë të ankimuesit.  

 

II.4. Nëpërmjet shkresës nr.245/13prot., datë 23.02.2022, protokolluar me tonën me nr.343/2 

prot., datë 28.02.2022 me objekt “Kthim-përgjigje”, është depozituar në Komisionin e Prokurimit 

Publik akti i trajtimit të ankesës së operatorit ekonomik ankimues “Marketing & Distribution” 

SHPK 

 

Referuar shkresës të sipërcituar të autoritetit kontraktor rezulton, se ky i fundit ka trajtuar 

ankesën e operatorit ekonomik ankimues “Marketing &Distribution” SHPK dhe e ka njoftuar 

atë, se ka vendosur mospranimin e ankesës së operatorit ekonomik ankimues “Marketing & 

Distribution” SHPK. 

 

II.5. Në datën 19.02.2022 nëpërmjet Sistemit të Ankesave Elektronike pranë autoritetit 

kontraktor dhe njëherazi pranë Komisionit të Prokurimit Publik, është administruar ankesa 

344/2022 protokolli dhe me numër ankimi elektronik A/2022/1896 e operatorit ekonomik 

“Blueprint Technologies” SHPK, duke kërkuar modifikimin e dokumenteve të procedurës së 

prokurimit objekt-ankimi. 

 

II.6. Bazuar në nenin 112 pika 3 të ligjit 162/2020 “Për prokurimin Publik” Komisioni i 

Prokurimit Publik ka publikuar në bazën e të dhënave të tij, të dhëna për: a) ankimuesin, adresën 

dhe NUIS-in; b) të dhëna të plota për procedurën e prokurimit (objekt, numër reference, fond 

limit, datën e zhvillimit të procedurës), si dhe ankesën e plotë të ankimuesit. 

 

 

II.7. Nëpërmjet shkresës nr. 245/12 prot., datë 23.02.2022, protokolluar me tonën me nr. 343/2 

prot., datë 28.02.2022, është depozituar në Komisionin e Prokurimit Publik, informacioni i 

autoritetit kontraktor lidhur me ankesën e operatorit ekonomik ankimues “Blueprint 

Technologies” SHPK  për procedurën e mësipërme të prokurimit. 

II.8. Referuar shkresës të sipërcituar të autoritetit kontraktor rezulton, se ky i fundit ka trajtuar 

ankesën e operatorit ekonomik ankimues “Blueprint Technologies” SHPK dhe e ka njoftuar atë, 

se ka vendosur pranimin pjesërisht të ankesës duke pranuar pjesërisht pretendimet lidhur me 

pikat 4 dhe 5 të ankesës duke shtuar togfjalëshin “ekuivalent” në shtojcën 6 Formulari i sasisë 

dhe grafikut, si dhe duke bërë korrigjimin e kodit OEM ose të printerit për artikullin nr. 4. 

Konkretisht, në kthim-përgjigjen e autoritetit kontraktor rezulton, se ky i fundit ka pranuar 

pretendimet si vijon:   

Pika 4 e ankesës: 

4.Pretendimi i operatorit ekonomik: 

D. OE Blueprint Technologies është ankuar për shtojcën 5, ‘Specifikimet Teknike’.  

OE Blueprint Technologies, ka paraqitur ankesë për ‘Specifikimet Teknike’ duke argumentuar se 

‘në përcaktimet ligjore janë përmendur në shënim (referencat e markave specifike duhet të 

shoqërohen me fjalët ekuivalent), ato nuk janë zbatuar në shtojcën 6 ‘Formulari i Sasisë dhe 

Grafikut’. 

AK pasi ka shqyrtuar ankesën e OE Blueprint Technologies lidhur me specifikimet teknike ka 

vendosur ta pranojë atë.  

Pretendimi i operatorit ekonomik: 

Shtojca 6  

BËHET: 

Sasia e mallit që kërkohet tabela si më poshtë vijon: 

 

Malli i mësipërm, referuar akteve ligjore dhe nënligjore në fuqi, specifikisht Neni 36, pika 4 i 

LPP, pranohet ‘ose ekuivalent’. Pra artikujt e kërkuar mund edhe të përmbajnë kode 

ekuivalente, d.m.th. me te njejtat specifikime, kapacitet printimi, dhe te jete funksional per 

pajisjen. 

Gjithmonë në respekt të specifikimeve teknike ku sipas shtojcës 5: 

1. Bojërat të mos jenë të rimbushura, të mos jenë të ricikluara, të mos jenë të riprodhuara. 

2. Të jenë të paketuara e të pahapura.  

3. Tonerat të jenë të shoqëruara me pullë sigurie nga prodhuesi (për rastet kur pulla 

aplikohet nga prodhuesi). Emri i prodhuesit të jetë i stampuar në trupin e bojës, në pullën 

e sigurisë (për rastet kur pulla aplikohet nga prodhuesi) ashtu edhe në kartrixhe, dhe të 

jetë i njëjti emër prodhues i në kartrixhe, në paketimin e bojës dhe në pullën e sigurisë 

(për rastet kur pulla aplikohet nga prodhuesi. 

4. Te gjitha bojërat duhet te kene patjeter kapacitetin e kerkuar sipas kodeve OEM (te 

prodhuesit), nuk pranohen konfeksione starter ose me kapacitet me te ulet nga 

percaktimi. 

 

LËVRIMI I MALLIT 

 Të gjithë artikujt do të sillen brenda 20 ditëve pas lidhjes së kontratës në magazinën e 

Drejtorisë së Përgjithshme të Pastrimit dhe Gjelbërimit, Rruga 5 Maji, Tiranë, ku do të 

merren në dorëzim nga një komision i ngritur për marrjen në dorëzim të këtyre artikujve.  

NR  EMERTIMI  NJESIA SASIA 

1 Samsung Samsung Xpress M2026  (MLT-111L)  

High capacity 1800 pages Genuine   

black copë 40 

2 Samsung Samsung Monochrome Ml-1675  

Genuine  

black copë 20 

3 Lexmark LEXMARK MS 312 Dn ( 51F2H00) 

 

black copë 30 

4 Lexmark Lexmark B 2338 (B232000) ose/apo 

(B2300A0) 

black copë 65 

5 Xerox Xerox Ëork Centre 5330  (006R01159) 

High Capacity Genuine  

black copë 10 

6 Drum Drum Xerox Ëork Centre 5330 

( 013R00591) Genuine  

 copë 2 

7 HP HP Laserjet P1006  ( CB435A)  1500 

pages Genuine  

 

black copë 4 

 Mallrat do të sillen pranë DPPGJ me mjetet e kontraktuesit. Transporti i mallrave, 

përfshirë ngarkim - shkarkimin në magazinën e DPPGJ do të realizohet me mjetet dhe 

personelin e kontraktuesit. 

 Mallrat të jenë të certifikuara sipas standardeve të BE (në momentin e dorëzimit të mallit 

tek autoriteti kontraktor, malli të shoqërohet me certifikatën e cilësisë dhe origjinën e tij). 

AK e pranon pjesërisht ankesën e OE. 

Pika 5 e ankesës:  

Pretendimi i operatorit ekonomik: 

E. OE Blueprint Technologies është ankuar për shtojcën 6 korrigjimin e kodit OEM për 

artikullin numër 4. 

OE Blueprint Technologies ka kërkuar korrigjimin e kodit OEM për artikullin numër 4, Lexmark 

B 2338 ( B262U00) High Capacity Genuine. 

Pas verifikimeve të AK, rezulton një lapsus në kodin e tonerit të kërkuar. 

Rrjedhimisht për artikullin numër 4 Lexmark B 2338, kodi OEM  

Bëhet: 

Lexmark B 2338 (B232000 ose/apo B2300A0). 

AK e pranon ankesën e OE. 

 

II.9. Sa më sipër, Komisioni i Prokurimit Publik me Vendimin Nr.  223, datë 07.03.2022 ka 

vendosur: 

 

1. Të mbyllë çështjen për pjesën e pranuar të ankesës për procedurën e prokurimit 

“Procedurë e hapur, e thjeshtuar” me Nr. REF-19497-02-11-2022, me objekt “Blerje 

materiale për funksionimin e pajisjeve te zyrës (Bojëra Printeri)”, me fond limit : 1 150 

000 (një milion e njëqind e pesëdhjete mijë) lekë (pa TVSH), parashikuar për t’u 

zhvilluar në 24.02.2022 nga autoriteti kontraktor Drejtoria e Përgjithshme e Pastrimit 

dhe Gjelbërimit. 

2. Të vazhdojë procedurën e shqyrtimit në themel për pjesën tjetër të ankesës. 

3. Kopje e këtij vendimi ti dërgohet Agjencisë së Prokurimit Publik. 

Ky vendim hyn në fuqi menjëherë.  

 

 

III 

Komisioni i Prokurimit Publik 

pas shqyrtimit të pretendimeve të operatorëve ekonomikë ankimues, informacionit dhe 

dokumentacionit të paraqitur nga autoriteti kontraktor,  

 

Arsyeton: 

III.1. Lidhur me pretendimet e operatorit ekonomik ankimues “Marketing & Distribution” SHPK  

“I. Së pari : Në listën e artikujve Toner, kategoria Specifikime Teknike AK ka përdorur termin 

”High Capacity”. Sqarojmë se ky term nuk është i vlefshëm për të gjithë kategorinë e tonerave të 

kërkuar dhe rrit vlerën e tyre në mënyrë të panevojshme. Bazuar në dispozitat ligjore dhe 

nënligjore në fuqi, gjykojmë se kriteret për kualifikim vendosen që ti shërbejnë autoritetit 

kontraktor për të krijuar një panoramë të përgjithshme të kapaciteteve dhe mundësisë së 

operatorit për përmbushjen me sukses të kontratës dhe jo për të passjellë kufizim të konkurrencës 

apo konfuzion në përgatitjen e ofertës. 

Përcaktimi i termit ”High Capacity” përbën kufizim në lidhje me pjesëmarrjen e operatoreve 

ekonomike te interesuar. 

Theksojmë se në një rast te tille edhe një toner i cili nuk është i shoqëruar me termin ”high 

capatity, kryen të njëjtin funksion dhe ka të njëten cilësi në përdorim. Autoriteti Kontraktor në 

përcaktimin e këtij termi nuk ka dhënë një justifikim në mbështetur në ligj se pse tonerat duhet të 

jenë ”high capacity”. Në Dokumentet Standarde të Tenderit nuk ka asnjë argumentim lidhur me 

këtë specifikim teknik. 

Në lidhje me këtë artikull kërkojmë heqjen e termit të mësipërm pasi në bazë të Legjislacionit në 

fuqi, Autoritetet Kontraktore për të garantuar furnizimin me mallra konform standardeve dhe 

kritereve të përcaktuara, kanë të drejtë të kërkojnë nga Operatorët Ekonomik paraqitjen e 

mallrave ne një cilësi të lartë, por në asnjë rast kuadri ligjor nuk i jep të drejtën e Autoriteteve 

Kontraktore që të përcaktojnë specifikime teknike te tilla qe cenojnë pjesëmarrjen e operatorëve 

ekonomikë të interesuar, krijojnë pabarazi dhe diskriminim 

Ky kriter i përcaktuar nga Autoriteti Kontraktor është i) diskriminues, ii) jo në përpjesëtim me 

natyrën dhe përmasat e kontratës që po prokurohet, dhe iii) nuk do të duhet të konsiderohet i 

përshtatshëm. 

Në asnjë rast, referuar dhe legjislacionit në fuqi përcaktimi i specifikimeve teknike nuk duhet të 

vendosi në pozita të pabarabarta operatorët ekonomike të interesuar. Ligji 162/2022 ka për 

qëllim të garantojë të drejtën e operatorëve ekonomike te prokurojnë dhe lëvrojnë mallra më 

cilësi por në asnjë rast Autoritetet Kontraktore nuk duhet të përcaktojnë specifikimeve që më 

tepër sesa për të krijuar një panoramë të përgjithshme të mallrave objekt prokurimi, shkojnë tej 

këtij qëllimi. 

Pra në varësi të kontratës dhe volumit të saj autoriteti kontraktor përcakton kërkesat e veçanta 

për kualifikim, të cilat janë të detyrueshme për t’u përmbushur nga operatorët ekonomikë 

pjesëmarrës në procedurat e prokurimit, pra në proporcion me natyrën dhe përmasat e kontratës 

që do të prokurohet në zbatim të nenit 46 pika 1 të LPP-së. Kërkesa e Autoritetit Kontraktor për 

paraqitjen e tonerave ”high capacity” për artikujt objekt të kësaj procedure prokurimi, është një 

kërkesë e ekzagjeruar dhe shkon përtej asaj se çfarë është e nevojshme për garantimin e lëvrimit 

të mallrave më cilësi dhe standard të lartë.”, Komisioni i Prokurimit Publik vëren se, 

 

III.1.1. Në dokumentet e tenderit, Shtojca 6 “Formulari i sasisë dhe grafikut të lëvrimit”, 

autoriteti kontraktor ka parashikuar: 

 

FORMULARI I SASISË DHE GRAFIKUT TË LËVRIMIT 

Sasia e mallit që kërkohet: 

 

 Afatet e lëvrimit:   

LËVRIMI I MALLIT 

 Të gjithë artikujt do të sillen brenda 20 ditëve pas lidhjes së kontratës në magazinën e 

Drejtorisë së Përgjithshme të Pastrimit dhe Gjelbërimit, Rruga 5 Maji, Tiranë, ku do të 

merren në dorëzim nga një komision i ngritur për marrjen në dorëzim të këtyre artikujve.  

 

 Mallrat do të sillen pranë DPPGJ me mjetet e kontraktuesit. Transporti i mallrave, 

përfshirë ngarkim - shkarkimin në magazinën e DPPGJ do të realizohet me mjetet dhe 

personelin e kontraktuesit. 

 

NR  EMERTIMI  NJESIA SASIA 

1 Samsung Samsung Xpress M2026  (MLT-

111L)  

High capacity 1800 pages Genuine   

black copë 40 

2 Samsung Samsung Monochrome Ml-1675  

Genuine  

black copë 20 

3 Lexmark LEXMARK MS 312 Dn ( 51F2H00) 

 

black copë 30 

4 Lexmark Lexmark B 2338 ( B262U00) High 

Capacity Genuine  

 

black copë 65 

5 Xerox Xerox Work Centre 5330  

(006R01159) 

High Capacity Genuine  

black copë 10 

6 Drum Drum Xerox Ëork Centre 5330 

( 013R00591) Genuine  

 copë 2 

7 HP HP Laserjet P1006  ( CB435A)  1500 

pages Genuine  

 

black copë 4 

 Mallrat të jenë të certifikuara sipas standardeve të BE (në momentin e dorëzimit të mallit 

tek autoriteti kontraktor, malli të shoqërohet me certifikatën e cilësisë dhe origjinën e tij). 

 

III.1.2. Në nenin 2 “Qëllimi” të ligjit 162/2020 “Për Prokurimin Publik”, parashikohet 

shprehimisht se: 

“Qëllim i këtij ligji është: 

a) të rrisë eficencën dhe efikasitetin në procedurat e prokurimit publik; 

b) të sigurojë mirëpërdorim të fondeve publike dhe të ulë shpenzimet procedurale; 

c) të nxisë pjesëmarrjen e operatorëve ekonomikë në procedurat e prokurimit publik; 

ç) të nxisë konkurrencën ndërmjet operatorëve ekonomikë; 

d) të sigurojë një trajtim të barabartë dhe jodiskriminues për të gjithë operatorët ekonomikë, 

pjesëmarrës në procedurat e prokurimit publik; 

dh) të sigurojë integritet, besim publik dhe transparencë në procedurat e prokurimit publik.” 

Ndërkohe në nenin 3 “Parime të përgjithshme” të ligjit 162/2020 “Për Prokurimin Publik”, 

parashikohet shprehimisht se: 

“1. Autoritetet dhe entet kontraktore garantojnë trajtim të barabartë dhe jodiskriminues për  

operatorët ekonomikë, si dhe veprojnë me transparencë e në mënyrë proporcionale. 

2. Autoritetet dhe entet kontraktore nuk duhet të shmangin fushën e zbatimit të këtij ligji ose të 

ngushtojnë në mënyrë artificiale konkurrencën. Konkurrenca konsiderohet se është ngushtuar 

artificialisht kur prokurimi përgatitet me qëllimin për të favorizuar ose dëmtuar në mënyrë të 

padrejtë operatorë ekonomikë të caktuar. 

3. Autoritetet dhe entet kontraktore janë të detyruara të zbatojnë detyrimet e përcaktuara në 

legjislacionin mjedisor, social e të punës dhe në dispozitat e marrëveshjeve dhe konventat 

ndërkombëtare, të ratifikuara në përputhje me Kushtetutën.” 

 

III.1.3. Neni 21 pika 1 “Autoriteti ose enti kontraktor” i ligjit 162/2020 “Për Prokurimin Publik”, 

parashikon shprehimisht se: Autoriteti ose enti kontraktor është përgjegjës për prokurimin në 

përputhje me dispozitat e këtij ligji dhe të akteve nënligjore të nxjerra në zbatim të tij, duke 

garantuar respektimin e parimeve të trajtimit të barabartë, transparencës, konkurrencës dhe 

mosdiskriminimit, të parashikuara në këtë ligj. 

 

III.1.4. Në nenin 77 pika 1 dhe pika 4 “Kërkesat për kualifikim” i ligjit 162/2020 “Për 

Prokurimin Publik” parashikon shprehimisht se:  Autoritetet ose entet kontraktore përcaktojnë 

kërkesat për kualifikim për operatorët ekonomikë bazuar në: 

 a) përshtatshmërinë për të kryer veprimtarinë profesionale;  

b) gjendjen ekonomike dhe financiare;  

c) aftësinë teknike dhe profesionale.  

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës. 

[...] 

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie. 

Autoritetet ose entet kontraktore, në veçanti, mund të kërkojnë që operatorët ekonomikë të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën. 

Aftësia profesionale e operatorëve ekonomikë për të ofruar shërbimin, punën, mallin vlerësohet 

në lidhje me aftësitë organizative, reputacionin dhe besueshmërinë, përvojën e duhur, si dhe 

personelin e nevojshëm për të zbatuar kontratën, siç është përshkruar nga autoriteti ose enti 

kontraktor në njoftimin e objektit të kontratës. 

 

III.1.5. KPP gjykon, se kriteret për kualifikim vendosen që t’i shërbejnë autoritetit kontraktor për 

të krijuar një panoramë të përgjithshme të kapaciteteve dhe mundësisë së operatorit për 

përmbushje me sukses të kontratës. Në varësi të kontratës dhe volumit të saj autoriteti kontraktor 

përcakton kërkesat e veçanta për kualifikim, të cilat janë të detyrueshme për t’u përmbushur nga 

operatorët ekonomikë pjesëmarrës në procedurat e prokurimit.  

III.1.6. Sa më sipër, Komisioni gjykon, se autoriteti kontraktor është organi përgjegjës për 

prokurimin e fondeve publike, në përputhje me dispozitat ligjore e nënligjore në fuqi. Në këtë 

kuadër, përcaktimi i kritereve të veçanta për kualifikim është lënë nën përgjegjësinë e autoritetit 

kontraktor, gjithnjë në përputhje e përpjesëtim me objektin e natyrën e kontratës objekt- 

prokurimi, si dhe aktet ligjore dhe nënligjore në fuqi që lidhen në mënyrë të drejtpërdrejtë me 

kriterin e veçantë të vendosur. Lidhur me termin e përcaktuar nga autoriteti kontraktor se tonerat 

duhet të jenë “high capacity”, konstatojmë se në formulimin/përdorimin e këtij kriteri/termi, 

autoriteti kontraktor ka përcaktuar këtë parametër, duke lenë vend për interpretime, si dhe duke e 

lënë evaziv këtë kriter, në kundërshtim me nenin 36  te Ligjit Nr. 162, datë 23.12.2020, pasi për 

pajisje të tilla, ky përcaktim krijon konfuzion. Në këto kushte, Komisioni gjykon, se autoriteti 

kontraktor duhet të kishte përcaktuar më të saktë specifikimin për bojërat, në mënyrë që të 

identifikohen më lehtësisht dhe që të krijohet panoramë e qartë mbi kapacitetet e kërkuara, të 

mos krijohet konfuzion si tek operatorët ekonomikë të interesuar për të marrë pjesë në këtë 

procedurë  prokurimi, ashtu edhe tek anëtarët e komisionit të vlerësimit të ofertave gjatë procesit 

të shqyrtimit e të vlerësimit të ofertave, duke mos krijuar hapësirë për vlerësim subjektiv. Vlen të 

theksohet, se kriteret e kualifikimit, nga autoriteti kontraktor duhet të përcaktohen të qarta, të 

sakta dhe në përputhje me legjislacionin në fuqi, volumin dhe objektin e kontratës objekt- 

prokurimi, me qëllim që të kryhet një vlerësim i drejtë dhe jodiskriminues, duke mos penguar 

pjesëmarrjen në një procedurë prokurimi, si dhe duke mos i dëmtuar pjesëmarrësit në këtë 

procedurë. Sa më lart, gjykojmë, se kriteri i mësipërm, nuk është në përputhje me legjislacionin 

për prokurimin publik, pasi hartimi i kriterit në këtë mënyrë krijon konfuzion, si tek operatorët 

ekonomikë, ashtu edhe tek komisioni i vlerësimit të ofertave për vlerësimin e tyre, si edhe nuk 

krijon një panoramë të qartë të autoritetit kontraktor mbi kapacitetet e operatorëve ekonomikë 

pjesëmarrës në këtë procedurë prokurimi, detyrim ligjor që rrjedh nga zbatimi i VKM nr. Nr. 

285, datë 19.5.2021 “Për miratimin e rregullave të prokurimit publik” i ndryshuar,. 

Sa më sipër pretendimi i operatorit ekonomik ankimues  “Marketing & Distribution” qëndron. 

  

 

III.2. Lidhur me pretendimet e operatorit ekonomik ankimues “Marketing & Distribution” SHPK 

“II. Në shtojcën nr. 6 |i Formular i Sasisë dhe Grafiku i Lëvrimit është përcaktuar si më poshtë 

vijon: Të gjithë artikujt do të sillen brenda 20 ditëve pas lidhjes së kontratës në magazinën e 

Drejtorisë së Përgjithshme të Pastrimit dhe Gjelbërimit, Rruga 5 Maji, Tiranë, ku do të merren 

në dorëzim nga një komision i ngritur për marrjen në dorëzim të këtyre artikujve. Theksojmë se 

afati i lëvrimit i përcaktuar nga ana juaj lidhur me këtë procedurë prokurimi është relativisht 

afat i shkurtër, kjo pasi bëhet fjalë për furnizimin me sasi dhe lloje të ndryshme tonerash të cilat 

importohen nga furnitorë të ndryshëm ndërkombëtarë. Duke qenë se Operatorët Ekonomik për 

artikujt objekt i kësaj procedure prokurimi duhet të marrin furnizimin nga furnitorë të huaj dhe 

duke marrë në konsideratë kushtet akutale të shkaktuara globale të shkaktuara nga Pandemia 

Covid-19, kaosi i shkaktuar lidhur me transportin dhe rritja shumë e madhe e çmimeve të tij, 

mangësitë e herëpashershme në punonjës e bëjnë shumë të vështirë që malli të merret nga jashtë 

shtetit dhe të lëvrohet në adresën tuaj brenda afatit të përcaktuar në DST. Të ndodhur në kushtet 

e krizës botërore për sa i përket transportit dhe lëvrimit të mallrave, kërkojmë që afati i lëvrimit 

të jetë minimalisht 60 ditë. [...]” Komisioni i Prokurimit Publik vëren se, 

 

III.2.1. Në dokumentet e tenderit, Shtojca 6 “Formulari i sasisë dhe grafikut të lëvrimit”, 

autoriteti kontraktor ka parashikuar: 

[...] 

LËVRIMI I MALLIT 

 Të gjithë artikujt do të sillen brenda 20 ditëve pas lidhjes së kontratës në magazinën e 

Drejtorisë së Përgjithshme të Pastrimit dhe Gjelbërimit, Rruga 5 Maji, Tiranë, ku do të 

merren në dorëzim nga një komision i ngritur për marrjen në dorëzim të këtyre artikujve.  

 

 Mallrat do të sillen pranë DPPGJ me mjetet e kontraktuesit. Transporti i mallrave, 

përfshirë ngarkim - shkarkimin në magazinën e DPPGJ do të realizohet me mjetet dhe 

personelin e kontraktuesit. 

 

 Mallrat të jenë të certifikuara sipas standardeve të BE (në momentin e dorëzimit të mallit 

tek autoriteti kontraktor, malli të shoqërohet me certifikatën e cilësisë dhe origjinën e tij). 

 

III.2.2. Neni 2 “Qëllimi i ligjit” 162/2021 “Për prokurimin publik” parashikohet se: Qëllim i këtij 

ligji është: a) të rrisë efiçencën dhe efikasitetin në procedurat e prokurimit publik; b) të sigurojë 

mirëpërdorim të fondeve publike dhe të ulë shpenzimet procedurale; c) të nxisë pjesëmarrjen e 

operatorëve ekonomikë në procedurat e prokurimit publik; ç) të nxisë konkurrencën ndërmjet 

operatorëve ekonomikë; d) të sigurojë një trajtim të barabartë dhe jodiskriminues për të gjithë 

operatorët ekonomikë, pjesëmarrës në procedurat e prokurimit publik; dh) të sigurojë integritet, 

besim publik dhe transparencë në procedurat e prokurimit publik.  

 

III.2.3. Neni 3 Parime të përgjithshme  1. Autoritetet dhe entet kontraktore garantojnë trajtim të 

barabartë dhe jodiskriminues për operatorët ekonomikë, si dhe veprojnë me transparencë e në 

mënyrë proporcionale. 2. Autoritetet dhe entet kontraktore nuk duhet të shmangin fushën e 

zbatimit të këtij ligji ose të ngushtojnë në mënyrë artificiale konkurrencën. Konkurrenca 

konsiderohet se është ngushtuar artificialisht kur prokurimi përgatitet me qëllimin për të 

favorizuar ose dëmtuar në mënyrë të padrejtë operatorë ekonomikë të caktuar. 3. Autoritetet dhe 

entet kontraktore janë të detyruara të zbatojnë detyrimet e përcaktuara në legjislacionin 

mjedisor, social e të punës dhe në dispozitat e marrëveshjeve dhe konventat ndërkombëtare, të 

ratifikuara në përputhje me Kushtetutën. 

 

III 2.4. Neni 21 Autoriteti ose enti kontraktor  1. Autoriteti ose enti kontraktor është përgjegjës 

për prokurimin në përputhje me dispozitat e këtij ligji dhe të akteve nënligjore të nxjerra në 

zbatim të tij, duke garantuar respektimin e parimeve të trajtimit të barabartë, transparencës, 

konkurrencës dhe mosdiskriminimit, të parashikuara në këtë ligj. Në kuptim të kësaj pike, 

autoriteti ose enti kontraktor ka detyrimin të mirëplanifikojë në cilësi dhe në kohë fondet publike 

e nevojat e tij dhe të prokurojë e të zbatojë kontratën në përputhje me legjislacionin në fuqi 

 

III.2.5. Komisioni i Prokurimit Publik, gjykon, se kriteret për kualifikim vendosen që t’i shërbejnë 

autoritetit kontraktor për njohjen e gjendjes dhe kapaciteteve të operatorëve ekonomikë, të cilët, 

nëpërmjet dokumentacionit të paraqitur duhet të vërtetojnë se zotërojnë kualifikimet e nevojshme 

teknike, profesionale, kapacitetet ekonomike, financiare dhe organizative, makineritë, pajisjet e 

asete të tjera fizike, reputacionin dhe besueshmërinë, përvojën e duhur, si dhe personelin e 

nevojshëm, gjithçka në funksion të realizimit me sukses të kontratës. Bazuar në ligjin dhe rregullat 

e prokurimit publik, është në të drejtën e autoritetit kontraktor të përcaktojë kriteret për kualifikim, 

gjithnjë kur ato janë të nevojshme dhe të lidhura ngushtë me objektin e prokurimit, bazuar në 

legjislacionin për prokurimin publik, duke mos i tejkaluar kufijtë maksimalë të përcaktuar në këtë 

të fundit, në funksion të qëllimit dhe parimeve të ligjit për prokurimin publik. Autoriteti 

kontraktues është organi përgjegjës për prokurimin e fondeve publike, në përputhje me dispozitat 

ligjore e nënligjore në fuqi, ndaj dhe përcaktimi i kritereve të veçanta për kualifikim është lënë nën 

përgjegjësinë e autoritetit kontraktues, gjithnjë në përputhje e përpjesëtim me objektin e natyrën e 

kontratës së prokurimit. Në rastin konkret nga ana e operatorit ekonomik ankimues kërkohet që 

afati i lëvrimit të mallit  të zgjatet e të jetë/bëhet 60 ditë, pasi përcaktimi në dokumentet e 

procedurës së prokurimit objekt-ankimi të afatit të lëvrimit të mallit “brenda 20 ditëve pas lidhjes 

së kontratës”, nuk është i mjaftueshëm për lëvrimin e mallit në kohë dhe cilësi sipas kërkesave të 

autoritetit kontraktor. Referuar informacionit të dorëzuar nga autoriteti kontraktor pranë 

Komisionit të Prokurimit Publik e konkretisht kthim-përgjigjes drejtuar aankimuesit, Komisioni i 

Shqyrtimit të Ankesave lidhur me pretendimin për zgjatjen e afatit të lëvrimit ka argumentuar si 

vijon: “[...]Kërkesa në fjalë bazohet në nevojat dhe domosdoshmërinë e AK për vijushmërinë 

dhe mbarëvajtjen e punës në institucion. Parashikimet e AK  për furnizimin me bojëra printeri 

janë parashikime që mbulojnë një afat 12 mujor, sipas nëvojave të AK. Vonesat në lëvrimin e 

mallit do të bllokonin punën në institucion pasi dhe stoku i mallit (bojëra printeri) është në 

përfundim.[.....]”.  Referuar sa më sipër, KPP gjykon, se përcaktimi nga ana e autoritetit 

kontraktor lidhur me kohëzgjatjen e kontratës është në përputhje me dispozitat ligjore dhe nuk ka 

asnjë element diskriminues për operatorët ekonomikë pjesëmarrës në procedurën e prokurimit. 

Pretendimi i ankimuesit duke kërkuar të ndryshojë kohëzgjatjen e kontratës (termat kohorë në 

minimalisht kohëzgjatje të kontratës nga 20(njëzet ditë) në 60 (gjashtëdhjetë) ditë, është i 

pabazuar, pasi KPP gjykon se është në të drejtën e autoritetit kontraktor të përcaktojë kohëzgjatjen 

e kontratës, sa kohë e gjykon këtë afat në përpjesëtim me natyrën dhe përmasat e kontratës si dhe 

jodiskriminuese. Në rastin konkret nuk ka asnjë element diskriminimi në kërkesën e autoritetit 

kontraktor për kohëzgjatjen e kontratës dhe njëherazi është lehtësisht e mundur përmbushja nga të 

gjithë operatorët pjesëmarrës. 

 

 

Sa më sipër pretendimet e ankimuesit “Marketing & Distribution” SHPK nuk qëndron. 

 

III.3. Lidhur me pretendimet e operatorit ekonomik ankimues “Marketing & Distribution” SHPK 

“Ne shtojcen 6 ”Formular i Specifikimeve Teknike” keni percaktuar se ”Mallrat të jenë të 

certifikuara sipas standardeve të BE (në momentin e dorëzimit të mallit tek autoriteti kontraktor, 

malli të shoqërohet me certifikatën e cilësisë dhe origjinën e tij).” 

Referuar në kërkesën e AK për dorëzimin e Certifikatës së cilësisë dhe origjinën e tij, sqarojmë 

se ky kriter është krejt i panevojshmëm në fazën e dorëzimit të mallrave. DST e hartuar nga AK 

përmban elementet e nevojshme për kualifikimin e ofertave përfshirë këtu edhe dorëzimin e 

mostrave. Kriteret teknike të cilat vlejnë pas procesit të ofertimit janë kërkesa shtesë të cilat 

shpesh herë përdoren si element për të vështirësuar realizimin në mënyrë të panevojshme. Për 

më tepër, duke qenë se objekti i prokurimit ka të bëjë me produkte kancelarike, te imëta të cilat 

importohen dhe tregtohen nga Distributore dhe Operatorë të ndryshëm në treg, pajisja me 

certifikatën e cilësisë e origjinës kthehet një kërkese tejet kufizuese e të pamundur për OE e 

kategorive të ndryshme që veprojnë në tregun kombëtarë. Shoqëria Marketing & Distribution 

ShPK në kuadër të ushtrimit të aktivitetit te saj në fushën e artikujve tonera ka marrëdhënie 

bashkëpunimi me furnitore te huaj, të cilët jo domosdoshmërish janë prodhues të artikujve 

tonera. Tregu ne të cilën tregtohen tonerat eshtë një treg shumë i gjerë, është një zinxhir i cili jo 

domosdoshmërish është i lidhur me prodhuesin. Në kushtet e kësaj situate, dhe duke qenë së 

certifikata e origjinës mund të lëshohet vetëm nga prodhuesi i artikujve (tonerave) atëherë 

pajisja me certifikatën e cilësisë dhe te origjinës kthehet në një kërkesë tejet kufizuese e të 

pamundur për ne si Operatore ekonomike të interesuar në këtë procedure prokurimi. Ky kriter 

cenon parimin e barazisë dhe mosdiskriminimit të procedurat e prokurimit publik, duke kufizuar 

pjesëmarrjen e Operatorëve ekonomike. Sa më sipër kërkojmë heqjen e kësaj kërkese si një 

element diskriminues dhe jo në përpjesëtim me natyrën dhe përmasat e kontratës që po 

prokurohet.[...]” Komisioni i Prokurimit Publik vëren se,  

 

III.3.1. Në dokumentet e tenderit, Shtojca 5 “Formular i Specifikimeve Teknike”, si dhe shtojcën 

6 “Formulari  i sasisë dhe grafikut të lëvrimit”,  autoriteti kontraktor ka parashikuar: 

SPECIFIKIMET TEKNIKE: 

 

Bojërat të mos jenë të rimbushura, të mos jenë të ricikluara, të mos jenë të riprodhuara. 

Të jenë të paketuara e të pahapura.  

Tonerat të jenë të shoqëruara me pullë sigurie nga prodhuesi (për rastet kur pulla aplikohet 

nga prodhuesi). Emri i prodhuesit të jetë i stampuar në trupin e bojës, në pullën e sigurisë 

(për rastet kur pulla aplikohet nga prodhuesi) ashtu edhe në kartrixhe, dhe të jetë i njëjti 

emër prodhues i në kartrixhe, në paketimin e bojës dhe në pullën e sigurisë (për rastet kur 

pulla aplikohet nga prodhuesi). 

5. Te gjitha bojërat duhet te kene patjeter kapacitetin e kerkuar sipas kodeve OEM (te 

prodhuesit), nuk pranohen konfeksione starter ose me kapacitet me te ulet nga 

percaktimi. 

 

Shtojca 6 

 (Shtojcë për t’u plotësuar nga Autoriteti Kontraktor) 

(Kjo Shtojcë në rastin e Marrëveshjes Kuadër do të plotësohet nga autoriteti kontraktor vetëm 

gjatë rihapjes së procesit të mini-konkursit) 

   

FORMULARI I SASISË DHE GRAFIKUT TË LËVRIMIT 

 

Sasia e mallit që kërkohet: 

 

 Afatet e lëvrimit:   

LËVRIMI I MALLIT 

 Të gjithë artikujt do të sillen brenda 20 ditëve pas lidhjes së kontratës në magazinën e 

Drejtorisë së Përgjithshme të Pastrimit dhe Gjelbërimit, Rruga 5 Maji, Tiranë, ku do të 

merren në dorëzim nga një komision i ngritur për marrjen në dorëzim të këtyre artikujve.  

 

 Mallrat do të sillen pranë DPPGJ me mjetet e kontraktuesit. Transporti i mallrave, 

përfshirë ngarkim - shkarkimin në magazinën e DPPGJ do të realizohet me mjetet dhe 

personelin e kontraktuesit. 

 

 Mallrat të jenë të certifikuara sipas standardeve të BE (në momentin e dorëzimit të mallit 

tek autoriteti kontraktor, malli të shoqërohet me certifikatën e cilësisë dhe origjinën e tij). 

 

 

 

 

 

 

NR  EMERTIMI  NJESIA SASIA 

1 Samsung Samsung Xpress M2026  (MLT-

111L)  

High capacity 1800 pages Genuine   

black copë 40 

2 Samsung Samsung Monochrome Ml-1675  

Genuine  

black copë 20 

3 Lexmark LEXMARK MS 312 Dn ( 51F2H00) 

 

black copë 30 

4 Lexmark Lexmark B 2338 ( B262U00) High 

Capacity Genuine  

 

black copë 65 

5 Xerox Xerox Ëork Centre 5330  

(006R01159) 

High Capacity Genuine  

black copë 10 

6 Drum Drum Xerox Ëork Centre 5330 

( 013R00591) Genuine  

 copë 2 

7 HP HP Laserjet P1006  ( CB435A)  1500 

pages Genuine  

 

black copë 4 

III.3.2. Neni 2 Qëllimi i ligjit 162/2021 “Për prokurimin publik” parashikohet se: Qëllim i këtij 

ligji është: a) të rrisë efiçencën dhe efikasitetin në procedurat e prokurimit publik; b) të sigurojë 

mirëpërdorim të fondeve publike dhe të ulë shpenzimet procedurale; c) të nxisë pjesëmarrjen e 

operatorëve ekonomikë në procedurat e prokurimit publik; ç) të nxisë konkurrencën ndërmjet 

operatorëve ekonomikë; d) të sigurojë një trajtim të barabartë dhe jodiskriminues për të gjithë 

operatorët ekonomikë, pjesëmarrës në procedurat e prokurimit publik; dh) të sigurojë integritet, 

besim publik dhe transparencë në procedurat e prokurimit publik.  

 

Neni 3 Parime të përgjithshme  1. Autoritetet dhe entet kontraktore garantojnë trajtim të 

barabartë dhe jodiskriminues për operatorët ekonomikë, si dhe veprojnë me transparencë e në 

mënyrë proporcionale. 2. Autoritetet dhe entet kontraktore nuk duhet të shmangin fushën e 

zbatimit të këtij ligji ose të ngushtojnë në mënyrë artificiale konkurrencën. Konkurrenca 

konsiderohet se është ngushtuar artificialisht kur prokurimi përgatitet me qëllimin për të 

favorizuar ose dëmtuar në mënyrë të padrejtë operatorë ekonomikë të caktuar. 3. Autoritetet dhe 

entet kontraktore janë të detyruara të zbatojnë detyrimet e përcaktuara në legjislacionin 

mjedisor, social e të punës dhe në dispozitat e marrëveshjeve dhe konventat ndërkombëtare, të 

ratifikuara në përputhje me Kushtetutën. 

 

III.3.3. Neni 21 Autoriteti ose enti kontraktor  1. Autoriteti ose enti kontraktor është përgjegjës 

për prokurimin në përputhje me dispozitat e këtij ligji dhe të akteve nënligjore të nxjerra në 

zbatim të tij, duke garantuar respektimin e parimeve të trajtimit të barabartë, transparencës, 

konkurrencës dhe mosdiskriminimit, të parashikuara në këtë ligj. Në kuptim të kësaj pike, 

autoriteti ose enti kontraktor ka detyrimin të mirëplanifikojë në cilësi dhe në kohë fondet publike 

e nevojat e tij dhe të prokurojë e të zbatojë kontratën në përputhje me legjislacionin në fuqi 

 

III.3.4. Neni 77 “Kërkesat për kualifikim”, të ligjit nr.162/2020 “Për prokurimin publik”, 

parashikohet shprehimisht se: Autoritetet ose entet kontraktore përcaktojnë kërkesat për 

kualifikim për operatorët ekonomikë bazuar në:  

a) përshtatshmërinë për të kryer veprimtarinë profesionale;  

b) gjendjen ekonomike dhe financiare; 

 c) aftësinë teknike dhe profesionale.  

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës. 

 

III.3.5. Në nenin 79, “Standardet e sigurimit të cilësisë dhe standardet e menaxhimit mjedisor”, 

të Ligjit nr. 162/2020 “Për Prokurimin Publik” parashikohet shprehimisht se: 

1. Autoriteti ose enti kontraktor për të vërtetuar se punët, mallrat ose shërbimet, objekt 

prokurimi, i plotësojnë kërkesat e cilësisë, mund t’u kërkojë ofertuesve të paraqesin certifikata të 

lëshuara nga një organ i vlerësimit të konformitetit, i akredituar nga organizmi kombëtar i 

akreditimit ose organizma ndërkombëtarë akreditues, të njohur nga Republika e Shqipërisë. 

Kjo dispozitë zbatohet edhe kur kërkesat teknike u referohen kualifikimeve të kandidatit ose të 

ofertuesit. 

2. Autoriteti ose enti kontraktor mund t’u kërkojë ofertuesve dorëzimin e certifikatave ose 

dokumenteve të ngjashme, të lëshuara nga organe të pavarura, që vërtetojnë pajtueshmërinë e 

tyre me standardet e kërkuara të cilësisë, veçanërisht sa i takon: 

a) garantimit të aksesit të personave me aftësi të kufizuara; 

b) efiçencës së energjisë; 

c) sistemeve të menaxhimit mjedisor. 

3. Në rastet kur operatori ekonomik provon se nuk mund të pajiset me një certifikatë të tillë 

brenda një kohe të arsyeshme për arsye që nuk varen prej tij, autoriteti ose enti kontraktor mund 

të pranojë dokumente të tjera, nëpërmjet të cilave mund të provohet garantimi i standardeve të 

kërkuara. 

4. Në çdo rast, certifikatat e kërkuara duhet të kenë lidhje dhe të jenë proporcionale me objektin 

e kontratës, duke respektuar edhe parimin e mosdiskriminimit. 

 

III.3.6. Në nenin 44 “Kërkesat e cilësisë” në VKM nr. 285, datë 19.05.2021 “Për Miratimin e 

Rregullave të Prokurimit Publik”, parashikohet shprehimisht se:1. Autoriteti/enti kontraktor, për 

të vërtetuar se punët, mallrat ose shërbimet, objekt prokurimi, i plotësojnë kërkesat e cilësisë, 

mund t’u kërkojë ofertuesve të paraqesin certifikata të lëshuara nga një organ i vlerësimit të 

konformitetit, i akredituar nga organizmi kombëtar i akreditimit ose organizma ndërkombëtarë 

akreditues, të njohur nga Republika e Shqipërisë, vetëm nëse ato janë të argumentuara dhe të 

lidhura ngushtësisht dhe në mënyrë të drejtpërdrejtë me objektin e prokurimit 

2. Kur autoriteti/enti kontraktor prokuron punë, furnizime ose shërbime me karakteristika 

specifike mjedisore, sociale ose të tjera, në specifikimet teknike, kriteret për shpalljen e kontratës 

fituese ose në kushtet për zbatimin e kontratës, mund të kërkojë një etiketë specifike si një mënyrë 

për të vërtetuar se punët, shërbimet ose furnizimet përkojnë me karakteristikat e kërkuara, nё 

pёrputhje me nenin 37, tё LPP-së. Kjo dispozitë zbatohet edhe kur kërkesat teknike u referohen 

kualifikimeve të kandidatit ose të ofertuesit.  

3. Certifikatat dhe etiketat e kërkuara duhet të jenë në përpjesëtim dhe të lidhura ngushtë me 

objektin e kontratës, si dhe çdo operator ekonomik duhet tё ketё akses nё to, duke respektuar 

edhe parimin e mosdiskriminimit.  

4. Nёse autoriteti/enti kontraktor kёrkojnё njё certifikatё, ose etiketё, ata janё tё detyruar tё 

pranojnё çdo certifikatё ose etiketё ekuivalente/ tё barasvlershme me tё, ose njё dokument qё 

provon tё njёjtin informacion.  

5. Kur është e dukshme që një operator ekonomik e ka të pamundur të marrë etiketën specifike, 

të cilësuar nga autoriteti/enti kontraktor ose një etiketë ekuivalente, brenda afateve kohore 

përkatëse, për shkaqe që nuk lidhen me atë operator ekonomik, autoriteti ose enti kontraktor 

pranon mënyra të tjera vërtetimi të përshtatshme, që mund të përfshijnë një dosje teknike nga 

prodhuesi, nëse operatori ekonomik në fjalë vërteton se punët, furnizimet ose shërbimet që ai 

duhet të ofrojnë përmbushin kërkesat e etiketës specifike ose kërkesat specifike të cilësuara nga 

autoriteti/enti kontraktor. 

III.3.7. Në nenin 40 “Kërkesat e veçanta për kontratat e mallrave”, pika 3, 6 dhe 8, të Vendimit 

të Këshillit të Ministrave nr. 285, datë 19.05.2021 “Për miratimin e rregullave të prokurimit 

publik”, parashikohet shprehimisht se: 

[...] 

“3. Kërkesat e veçanta të kualifikimit duhet të përfshijnë të gjitha kriteret specifike, në përputhje 

me nenin 77, të LPP-së. Kriteret duhet të jenë në përpjesëtim dhe të lidhura ngushtë me aftësinë 

zbatuese, natyrën dhe vlerën e kontratës. Në çdo rast, autoriteti/enti kontraktor duhet të 

përcaktojë dokumentet konkrete që duhet të paraqesin operatorët ekonomikë për përmbushjen e 

këtyre kritereve. 

[...] 

6. Autoriteti/enti kontraktor mund t’u kërkojë operatorëve ekonomikë të dorëzojnë dëshmi, që 

tregojnë se ata i plotësojnë kërkesat minimale, të përcaktuara në dokumentet e tenderit, si: 

a) mostra të mallit, kur e gjykon se kjo ka rëndësi për vlerësimin e ofertës teknike. Nё kёtё rast, 

autoriteti/enti kontraktor duhet tё argumentojё kёrkesёn pёr mostrat. Mostrat duhet të trajtohen 

si informacion konfidencial tregtar dhe duhet të jenë në kontroll të autoritetit/entit kontraktor. 

Nё rastin e procedurave tё zhvilluara me mjete elektronike, autoriteti ose enti kontraktor 

pёrcakton qartё procedurёn pёr dorёzimin e mostrave, duke garantuar aksesin e çdo operatori tё 

interesuar si dhe konfidencialitetin pёr pjesёmarrjen nё proces. Mostrat i kthehen ofertuesit, me 

kërkesën e tij, brenda 30 (tridhjetë) ditëve pas nënshkrimit të kontratës, me kusht që kontrata në 

fjalë të mos jetë objekt i shqyrtimit administrativ apo gjyqësor. Në rastin kur procedura e 

prokurimit anulohet, mostrat i kthehen ofertuesit, me kërkesën e tij, brenda 30 (tridhjetë) ditëve 

nga data e marrjes së vendimit përfundimtar të anulimit; dhe/ose 

b) fotografitë apo katalogët teknikë; dhe/ose 

c) dëshmi për rezultatet e testimeve zyrtare, të lëshuara nga institucione të autorizuara, që 

vërtetojnë pajtueshmërinë e produkteve me specifikimet teknike. 

[...] 

8. Autoriteti/enti kontraktor, përveç kërkesave të parashikuara në këtë nen, mund të përcaktojë 

kritere të tjera të veçanta, në varësi të objektit që prokurohet, të cilat i vlerëson të nevojshme për 

ekzekutimin me sukses të kontratës.” 

 

III.3.8.  Dispozitat e sipërpërmendura, urdhërojnë se përcaktimi i këtyre kritereve duhet të jetë: 

(i) në përpjesëtim me natyrën dhe përmasat e kontratës që do të prokurohet dhe (ii) 

jodiskriminuese, duke krijuar kushte për konkurrim të paanshëm e të hapur ndërmjet të gjithë 

kandidatëve e ofertuesve.  K.P.P. gjykon se synimi bazë i autoritetit kontraktor në vendosjen e 

këtij kriteri është vërtetimi se subjektet ofertues zotërojnë kapacitetet e duhura për furnizimin e 

mallit të kërkuar në përputhje me kohëzgjatjen e parashikuar në dokumentet e procedurës së 

prokurimit dhe njëherazi në përputhje me cilësinë e kërkuar. Në funksion të këtij qëllimi KPP 

gjykon se kriteret e hartuara nga autoriteti kontraktor duhet të plotësojnë kushtin e qartësisë dhe 

njëherazi të dobishmërisë. Referuar sa më sipër Komisioni i Prokurimit Publik gjykon, se 

autoriteti kontraktor me kërkesën e tij mallrat të jenë të certifikuara sipas standardeve të BE (në 

momentin e dorëzimit të mallit tek autoriteti kontraktor, lë vend për konfuzion evazivitet në 

radhët e operatorëve ekonomikë të interesuar pjesëmarrës në procedurën objekt-shqyrtimi. Vetë 

fraza e autoritetit kontraktor për paraqitjen nga ana e operatorëve ekonomikë të dokumentit 

certifikatë sipas standardeve të BE  nuk është e qartë lidhur me natyrën e dokumentit konkret që 

do të paraqiten në funksion të përmbushjes së kriterit. Kjo për shkak  se një dokument i tillë 

është i papërcaktuar dhe i pajustifikuar nga ana e autoritetit kontraktor duke lënë vend për trajtim 

ndryshe të kandidatëve ofertues. KPP gjykon se autoriteti kontraktor duhet të marrë masa për 

rishikimin e termit mallrat të jenë të çertifikuara sipas standardeve të BE (në momentin e 

dorëzimit të mallit tek autoriteti kontraktor duke e përcaktuar qartazi në përputhje me 

legjislacionin në fuqi.  

 

Rrjedhimisht, pretendimet e operatorit ekonomik ankimues “Marketing & Distribution” SHPK 

qëndrojnë pjesërisht. 

 

III.4. Lidhur me pretendimet e operatorit ekonomik ankimues “Blueprint Technologies” SHPK 

“1- Heqjen e kerkeses 2.2.2 ne paragrafin 2.2 Kapaciteti ekonomik dhe financiar Ne piken 2.2.2 

te paragrafit 2.2 Kapaciteti ekonomik dhe financiar, kerkohet: 

2.2.2 Operatori ekonomik duhet te paraqesin kopje të certifikuara të bilanceve të viteve: (2018, 

2019, 2020) të paraqitura pranë autoriteteve përkatëse tatimore si dhe raportet e auditimit ligjor 

të pasqyrave financiare vjetore. Procedura ne fjale është procedure E hapur e thjeshtuar. Ne 

VKM 285 dt. 19.05.2021, neni 55 per procedurat e hapur e thjeshtuar percaktohet: 4.Në këtë lloj 

procedure prokurimi, autoritetet kontraktore duhet të mbajnë në konsideratë të përcaktojnë 

kritere të thjeshtuara pranimi, me qëllim nxitjen e pjesëmarrjes së biznesit të vogël dhe të 

mesëm. Kërkesat ekonomike financiare duhet të kërkohen në raport me objektin e prokurimit, 

duke marrë në konsideratë që plotësimi i këtyre kërkesave mund të bëhet vetëm me paraqitjen e 

xhiros vjetore të realizuar nga operatorët ekonomikë. Vlera e xhiros së kërkuar në këtë lloj 

procedure prokurimi nuk mund të tejkalojë 40% të vlerës së përllogaritur të kontratës, sipas 

parashikimeve në nenin 43, të këtyre rregullave. Lidhur me kërkesat për përvojën e ngjashme, 

vlera e kërkuar në procedurat e thjeshtuara duhet të jetë: a) Për kontratat e punëve: i. punë të 

ngjashme për një objekt të vetëm në një vlerë jo më të madhe se 30 % e vlerës së përllogaritur të 

kontratës që prokurohet dhe që është realizuar gjatë pese viteve të fundit, nga data e shpalljes së 

njoftimit të kontratës. 66 ii. punë të ngjashme deri në një kufi, ku vlera monetare totale e punëve 

të kryera, e marrë së bashku gjatë pese viteve të fundit, është jo më e madhe se vlera limit e 

kontratës që prokurohet. Plotësimi i njërit prej dy kushteve të sipërpërmendura e bën ofertën të 

kualifikueshme. 

b) Për kontratat e mallrave dhe shërbimeve vlera totale e kërkuar duhet të jetë në një vlerë jo më 

të madhe se 20% të vlerës së përllogaritur të kontratës, që prokurohet dhe që është realizuar 

gjatë tri viteve të fundit, nga data e shpalljes së njoftimit të kontratës. Pra me qellim nxitjen e 

Biznesit te Vogel dhe te Mesem ne VKM eshte parashikuar qe plotesimi i kerkesave ekonomiko 

financiare te behet me paraqitjen vetem te xhiros. Per sa me siper kerkojme nga ana juaj heqjen 

e kerkeses per paraqitjen e Bilanceve Vjetore, dhe vleresimi te behet duke marre ne konsiderate 

xhiron vjetore..[...]” Komisioni i Prokurimit Publik vëren se,  

 

III.4.1. Në dokumentet e tenderit, Shtojca 7 “Kriteret e veçanta të kualifikimit”, “kapaciteti 

ekonomik dhe financiar”, pika 2.3.2. autoriteti kontraktor ka parashikuar: 

2.2.2 Operatori ekonomik duhet te paraqesin kopje të certifikuara të bilanceve të viteve: (2018, 

2019, 2020) të paraqitura pranë autoriteteve përkatëse tatimore si dhe raportet e auditimit ligjor 

të pasqyrave financiare vjetore. 

 

III.4.2. Neni 77 “Kërkesat për kualifikim”  162/2021 “Për prokurimin publik” parashikohet se: 

1. Autoritetet ose entet kontraktore përcaktojnë kërkesat për kualifikim për operatorët 

ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës. 

2. Për sa i përket përshtatshmërisë për të kryer një veprimtari profesionale, autoritetet ose 

entet kontraktore mund të kërkojnë që operatorët ekonomikë të regjistrohen në një nga regjistrat 

profesionalë ose tregtarë. 

Në procedurat e prokurimit për shërbime, ku është e nevojshme që operatorët ekonomikë të 

kenë një autorizim të veçantë ose të jenë anëtarë të një organizate të veçantë për të kryer 

shërbimin në fjalë në shtetin e tyre të origjinës, autoriteti ose enti kontraktor mund t'u kërkojë 

atyre të vërtetojnë se e kanë këtë autorizim ose anëtarësim. 

3. Në lidhje me situatën ekonomike dhe financiare, autoritetet ose entet kontraktore mund të 

vendosin kërkesa që garantojnë se operatorët ekonomikë kanë kapacitetin e nevojshëm ekonomik 

dhe financiar për të zbatuar kontratën. 

Për këtë qëllim autoritetet ose entet kontraktore mund të kërkojnë në veçanti që operatorët 

ekonomikë të kenë një xhiro vjetore minimale të caktuar. Gjithashtu, autoritetet ose entet 

kontraktore mund të kërkojnë që operatorët ekonomikë të japin informacione në bilancet e tyre 

vjetore që të tregojnë raportet ndërmjet aktivit dhe pasivit. 

Xhiroja vjetore minimale që kërkohet nga operatorët ekonomikë nuk mund të tejkalojë 

dyfishin e vlerës së parashikuar të kontratës. 

Kur një kontratë ndahet në lote, ky nen zbatohet për çdo lot individual. Megjithatë, autoriteti 

ose enti kontraktor mund të përcaktojë xhiron vjetore minimale që u kërkohet operatorëve, duke 

iu referuar grupeve të loteve, në rast se ofertuesi i suksesshëm merr disa lote që duhet të 

zbatohen në të njëjtën kohë. 

Në rastin e kontratave që bazohen në një marrëveshje kuadër, kërkesa për xhiron minimale 

llogaritet mbi bazën e përmasave maksimale të kontratave specifike që do të zbatohen në të 

njëjtën kohë ose, kur përmasat nuk dihen, mbi bazën e vlerës së parashikuar të marrëveshjes 

kuadër. 

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie. 

Autoritetet ose entet kontraktore, në veçanti, mund të kërkojnë që operatorët ekonomikë të 

kenë një nivel të mjaftueshëm përvoje që vërtetohet nga referenca të përshtatshme nga kontratat 

e zbatuara në të shkuarën. 

Aftësia profesionale e operatorëve ekonomikë për të ofruar shërbimin, punën, mallin 

vlerësohet në lidhje me aftësitë organizative, reputacionin dhe besueshmërinë, përvojën e duhur, 

si dhe personelin e nevojshëm për të zbatuar kontratën, siç është përshkruar nga autoriteti ose 

enti kontraktor në njoftimin e objektit të kontratës. 

5. Autoritetet ose entet kontraktore përcaktojnë në njo 

 

III.4.3. Në nenin 43 “Kërkesat për kapacitetet ekonomiko-financiare”, e Vendimit të Këshillit të 

Ministrave nr. 285, datë 19.05.2021 “Për miratimin e rregullave të prokurimit publik” i 

ndryshuar parashikohet shprehimisht se:  1. Autoriteti/enti kontraktor, për të provuar kapacitetet 

financiare dhe ekonomike, kërkon kopje të deklaratave të xhiros vjetore të realizuar nga 

operatori ekonomik, për një periudhë maksimumi deri në 3 (tre) vitet e fundit financiare .  
2. Vlera e xhiros minimale vjetore që u kërkohet operatorëve ekonomikë nuk mund të tejkalojë: 

a) dyfishin e vlerës së përllogaritur të kontratës ose lotit , në procedurat e prokurimit mbi kufirin 

e lartë monetar; 

b) vlerën e përllogaritur të kontratës ose lotit , në procedurat e prokurimit ndërmjet kufirit të 

lartë dhe të ulët monetar;  

c) 40 % të vlerës së përllogaritur të kontratës ose lotit , në procedurat e prokurimit nën kufirin e 

ulët monetar, dhe në procedurat e prokurimit “Shërbim konsulence”.  

3. Kërkesa për plotësimin e kapaciteteve financiare konsiderohet e përmbushur nëse operatorët 

ekonomikë arrijnë vlerën e xhiros minimale, në të paktën një vit të periudhës së kërkuar nga 

autoriteti/enti kontraktor. 

4. Nëse vlerësohet, autoriteti/enti kontraktor mund të kërkojë që operatorët ekonomikë të japin 

informacione në bilancet e tyre vjetore, për një periudhë maksimumi tre vitet e fundit financiare, 

që të tregojnë raportet, ndërmjet aktivit dhe pasivit. Nëse kërkohen një ose dy bilance, kërkesa 

konsiderohet e përmbushur nëse në bilancin/et e kërkuara nuk ka raport negativ ndërmjet aktivit 

dhe pasivit . 

5. Në rastin e kontratave që bazohen në një marrëveshje kuadër, kërkesa për xhiron minimale, 

llogaritet mbi bazën e vlerës maksimale të kontratave specifike që do të zbatohen në të njëjtën 

kohë ose, kur përmasat nuk dihen, mbi bazën e vlerës së parashikuar të marrëveshjes kuadër. 

  6. Në çdo rast, kërkesat e mësipërme duhet të jenë në përpjesëtim dhe të lidhura ngushtë me 

objektin e kontratës. Ato i shërbejnë autoritetit/entit kontraktor për njohjen e gjendjes financiare 

të operatorëve ekonomikë dhe të mundësisë së tyre për përmbushjen me sukses të kontratës.   

 

III.4.4. Në nenin 55 “Procedurë e hapur e thjeshtuar”, pika 4 e Vendimit të Këshillit të 

Ministrave nr. 285, datë 19.05.2021 “Për miratimin e rregullave të prokurimit publik” i 

ndryshuar parashikohet shprehimisht se: “[...]Në këtë lloj procedure prokurimi, autoritetet 

kontraktore duhet të mbajnë në konsideratë të përcaktojnë kritere të thjeshtuara pranimi, me 

qëllim nxitjen e pjesëmarrjes së bisnesit të vogël dhe të mesëm. 

Kërkesat ekonomike financiare duhet të kërkohen në raport me objektin e prokurimit, duke 

marrë në konsideratë që plotësimi i këtyre kërkesave mund të bëhet vetëm me paraqitjen e 

xhiros vjetore të realizuar nga operatorët ekonomikë. Vlera e xhiros së kërkuar në këtë lloj 

procedure prokurimi nuk mund të tejkalojë 40% të vlerës së përllogaritur të kontratës, sipas 

parashikimeve në nenin 43, të këtyre rregullave..[...]” 

 

III.4.5. Neni 2 Qëllimi i ligjit 162/2020 Për Prokurimin Publik, parashikohet shprehimisht se: 

Qëllim i këtij ligji është: a) të rrisë efiçencën dhe efikasitetin në procedurat e prokurimit publik; 

b) të sigurojë mirëpërdorim të fondeve publike dhe të ulë shpenzimet procedurale; c) të nxisë 

pjesëmarrjen e operatorëve ekonomikë në procedurat e prokurimit publik; ç) të nxisë 

konkurrencën ndërmjet operatorëve ekonomikë; d) të sigurojë një trajtim të barabartë dhe 

jodiskriminues për të gjithë operatorët ekonomikë, pjesëmarrës në procedurat e prokurimit 

publik; dh) të sigurojë integritet, besim publik dhe transparencë në procedurat e prokurimit 

publik.  

 

Neni 3 Parime të përgjithshme 1. Autoritetet dhe entet kontraktore garantojnë trajtim të 

barabartë dhe jodiskriminues për operatorët ekonomikë, si dhe veprojnë me transparencë e në 

mënyrë proporcionale. 2. Autoritetet dhe entet kontraktore nuk duhet të shmangin fushën e 

zbatimit të këtij ligji ose të ngushtojnë në mënyrë artificiale konkurrencën. Konkurrenca 

konsiderohet se është ngushtuar artificialisht kur prokurimi përgatitet me qëllimin për të 

favorizuar ose dëmtuar në mënyrë të padrejtë operatorë ekonomikë të caktuar. 3. Autoritetet dhe 

entet kontraktore janë të detyruara të zbatojnë detyrimet e përcaktuara në legjislacionin 

mjedisor, social e të punës dhe në dispozitat e marrëveshjeve dhe konventat ndërkombëtare, të 

ratifikuara në përputhje me Kushtetutën. 

 

III.4.6. Neni 21 Autoriteti ose enti kontraktor 1. Autoriteti ose enti kontraktor është përgjegjës 

për prokurimin në përputhje me dispozitat e këtij ligji dhe të akteve nënligjore të nxjerra në 

zbatim të tij, duke garantuar respektimin e parimeve të trajtimit të barabartë, transparencës, 

konkurrencës dhe mosdiskriminimit, të parashikuara në këtë ligj. Në kuptim të kësaj pike, 

autoriteti ose enti kontraktor ka detyrimin të mirëplanifikojë në cilësi dhe në kohë fondet publike 

e nevojat e tij dhe të prokurojë e të zbatojë kontratën në përputhje me legjislacionin në fuqi. 

 

III.4.7. KPP gjykon, se kriteret për kualifikim vendosen që t’i shërbejnë autoritetit kontraktor për 

të krijuar një panoramë të përgjithshme të kapaciteteve dhe mundësisë së operatorit për 

përmbushje me sukses të kontratës. Në varësi të kontratës dhe volumit të saj autoriteti kontraktor 

përcakton kërkesat e veçanta për kualifikim, të cilat janë të detyrueshme për t’u përmbushur nga 

operatorët ekonomikë pjesëmarrës në procedurat e prokurimit. Në rastin konkret KPP konstaton, 

se synimi bazë i autoritetit kontraktor është vërtetimi se subjektet ofertues zotërojnë kapacitetet e 

ekonomike të nevojshme për realizimin e kontratës, referuar kjo në procesverbalin e hartuar nga 

njësia e prokurimit të autoritetit kontraktor për procedurën e prokurimit objekt-shqyrtimi datë 

11.02.2022, me objekt: “Për argumentimin dhe miratimin e specifikimeve teknike dhe kritereve 

për kualifikim të kontratës me objekt-prokurim “Blerje materiale për funksionimin e pajisjeve të 

zyrës (bojëra printeri) për nevojat e DPPGJ për vitin 2022”. KPP konstaton, se për përmbushjen 

e këtij synimi, autoriteti kontraktor ka parashikuar në dokumentet e procedurës së prokurimit 

krahas paraqitjes nga ana e operatorëve ekonomikë pjesëmarrës të mundshëm kopje të 

deklaratave të xhiros vjetore të realizuar nga operatori ekonomik edhe kopje të certifikuara të 

bilanceve të viteve (2018, 2019, 2020), të paraqitura pranë autoriteteve përkatëse tatimore si dhe 

raportet e  auditimit ligjor të pasqyrave financiare vjetore. Sa më sipër referuar llojit të 

procedurës së prokurimit e konkretisht “procedurë e hapur e thjeshtuar”, legjislacioni 

parashikon që autoritet/entet kontraktor duhet të përcaktojnë kritere të thjeshtuara pranimi, me 

qëllim nxitjen e konkurrencës dhe pjesëmarrjes së biznesit të vogël dhe të mesëm. Në këtë 

kuptim, KPP gjykon, se autoriteti kontraktor në frymën e ligjit duhet të marrë masa për të hequr 

kriterin e kërkesës së dorëzimit të kopjeve të bilanceve të certifikuara, që plotësimi i këtyre 

kërkesave të mund të bëhet vetëm me paraqitjen e xhiros vjetore të realizuar nga operatorët 

ekonomikë.  

  

Sa më sipër pretendimi i ankimuesit qëndron. 

 

 

III.5. Lidhur me pretendimet e operatorit ekonomik ankimues “Blueprint Technologies” SHPK 

“2-Heqjen e kerkeses 2.3.4 te paragrafit 2.3 Kapaciteti teknik Ne piken 2.3.4 te paragrafit 2.3 

Kapaciteti Teknik kerkohet: 

 2.3.4 Operatori ekonomik duhet të disponojë automjet transporti mallrash ne pronesi ose qira. 

a)Dokumentacion që vërteton pronësinë ose marrjen me qira 

b certifikata e pronësisë e lëshuar nga institucioni i autorizuar me ligj / Kontrata e shitblerjes 

ose kontrata e dhurimit / çdo dokument tjetër me anë të të cilit fitohet e drejta e pronësisë sipas 

Kodit Civil të Republikës së Shqipërisë 

c)Leje qarkullimi e mjetit 

d) Certifikatë e kontrollit teknik të mjeteve rrugore 

e)Policë për sigurimin e detyrueshëm të mjeteve 

Vleresojme se kerkesa e mesiperme nuk eshte ne proporcion me objektin e kontrates. Objekti i 

kontrates eshte “Blerje Tonera”, dhe suksesi i kompanise furnizuese nuk varet nga pasja apo jo 

ne pronesi apo me qira te nje mjeti. Shume kompani i kryejne transportet me pale te treta, 

kompani te specializuara transporti, dhe nuk ka arsye qe nje kompani te skualifikohet nga nje 

prokurim blerje mallrash, pse nuk ka ne pronesi apo me qira nje mjet transporti. Ofertuesit qe do 

te marrin pjese ne kete procedure kane rene dakort me DST ku nder te tjera kerkohet nga AK: 

Të gjithë artikujt do të sillen brenda 20 ditëve pas lidhjes së kontratës në magazinën e Drejtorisë 

së Përgjithshme të Pastrimit dhe Gjelbërimit, Rruga 5 Maji, Tiranë, ku do të merren në dorëzim 

nga një komision i ngritur për marrjen në dorëzim të këtyre artikujve. 

Mallrat do të sillen pranë DPPGJ me mjetet e kontraktuesit. Transporti i mallrave, përfshirë 

ngarkim - shkarkimin në magazinën e DPPGJ do të realizohet me mjetet dhe personelin e 

kontraktuesit. 

Mallrat të jenë të certifikuara sipas standardeve të BE (në momentin e dorëzimit të mallit tek 

autoriteti kontraktor, malli të shoqërohet me certifikatën e cilësisë dhe origjinën e tij). 

Dakortesia me kete shtojce eshte e mjaftueshme per te garantuar qe OE do te dorezoje produktet 

ne vendin e kerkuar.  Per sa me siper kerkojme nga ana juaj heqjen e kerkeses per mjet ne 

pronesi apo me qira [...]” Komisioni i Prokurimit Publik vëren se,  

III.5.1. Në dokumentet e tenderit, Shtojca 7 “Kriteret e veçanta të kualifikimit”, “Kriteret e 

veçanta”, pika 2.3.4. autoriteti kontraktor ka parashikuar: 

 

 

2.3.4 Operatori ekonomik duhet të disponojë automjet transporti mallrash ne pronësi ose qira.  

a) Dokumentacion që vërteton pronësinë ose marrjen me qira 

b) Certifikata e pronësisë e lëshuar nga institucioni i autorizuar me ligj / Kontrata e 

shitblerjes ose kontrata e dhurimit / Çdo dokument tjetër me anë të të cilit fitohet e drejta 

e pronësisë sipas Kodit Civil të Republikës së Shqipërisë 

c) Leje qarkullimi e mjetit 

d) Certifikatë e kontrollit teknik të mjeteve rrugore 

e) Policë për sigurimin e detyrueshëm të mjeteve 

 

III.5.2. Referuar kthim-përgjigjes së autoritetit kontraktor nr. 245/12prot. datë 23.02.2022 

drejtuar operatorit ekonomik ankimues “Blueprint Technologies” SHPK autoriteti kontraktor 

argumenton si më (citojmë): “[...] AK mbasi është njohur me pretendimet e ankimuesit për pikën 

2.3.4, ka vendosur. 

Pika 2.3.4 ishte: 

2.3.4 Operatori ekonomik duhet të disponojë automjet transporti mallrash ne pronësi ose qira.  

a) Dokumentacion që vërteton pronësinë ose marrjen me qira 

b) Certifikata e pronësisë e lëshuar nga institucioni i autorizuar me ligj / Kontrata e 

shitblerjes ose kontrata e dhurimit / Çdo dokument tjetër me anë të të cilit fitohet e drejta 

e pronësisë sipas Kodit Civil të Republikës së Shqipërisë 

c) Leje qarkullimi e mjetit 

d) Certifikatë e kontrollit teknik të mjeteve rrugore 

e) Policë për sigurimin e detyrueshëm të mjeteve 

Argumentimi: Së pari theksojmë se ashtu sikurse është shënuar në ‘Procesverbal Tip 

Kontrate’, për pikë 2.3.4 të ‘Kapacitetit Teknik’, dokumentet paraqiten duke ju referuar nenit 

26 të VKM nr. 285, datë 19.05.2021 “Për miratimin e rregullave të prokurimit publik”, 

nëpërmjet formularit të vetë-deklarimit, sipas shtojcës përkatëse në DST. 

Së dyti, kërkesa e AK bazohet në nenin 26, pika 2 (i); si dhe në Nenin 40 pika 5 (ç) të VKM nr. 

285, datë 19.05.2021 “Për miratimin e rregullave të prokurimit publik”.  

Së treti, AK i ka dhënë mundësinë OE që mjeti të jetë ose në pronësi ose me qira, për të kryer 

lëvrimin e mallit pranë adresës së AK.  

Pika 2.3.4 bëhet: 

2.3.4 Operatori ekonomik duhet të disponojë automjet transporti mallrash ne pronësi ose qira.  

a) Dokumentacion që vërteton pronësinë ose marrjen me qira 

b) Certifikata e pronësisë e lëshuar nga institucioni i autorizuar me ligj / Kontrata e 

shitblerjes ose kontrata e dhurimit / Çdo dokument tjetër me anë të të cilit fitohet e drejta e 

pronësisë sipas Kodit Civil të Republikës së Shqipërisë 

c) Leje qarkullimi e mjetit 

d) Certifikatë e kontrollit teknik të mjeteve rrugore 

e) Policë për sigurimin e detyrueshëm të mjeteve 

Shënim: Në rastin kur OE ka marrëveshje me palë të treta për transportin e mallit me 

automjetet e palëve të treta, duhet të paraqesin marrëveshjen e noterizuar me palët e treta për 

transportin dhe lëvrimin e mallit në adresën e caktuar. Theksojmë se dokumentet paraqiten 

nëpërmjet formularit të vetë-deklarimit, sipas shtojcës përkatëse në DST.[...]” 

 

III.5.3. Neni 2 Qëllimi i ligjit 162/2020 Për Prokurimin Publik, parashikohet shprehimisht se: 

Qëllim i këtij ligji është: a) të rrisë efiçencën dhe efikasitetin në procedurat e prokurimit publik; 

b) të sigurojë mirëpërdorim të fondeve publike dhe të ulë shpenzimet procedurale; c) të nxisë 

pjesëmarrjen e operatorëve ekonomikë në procedurat e prokurimit publik; ç) të nxisë 

konkurrencën ndërmjet operatorëve ekonomikë; d) të sigurojë një trajtim të barabartë dhe 

jodiskriminues për të gjithë operatorët ekonomikë, pjesëmarrës në procedurat e prokurimit 

publik; dh) të sigurojë integritet, besim publik dhe transparencë në procedurat e prokurimit 

publik.  

 

Neni 3 Parime të përgjithshme 1. Autoritetet dhe entet kontraktore garantojnë trajtim të 

barabartë dhe jodiskriminues për operatorët ekonomikë, si dhe veprojnë me transparencë e në 

mënyrë proporcionale. 2. Autoritetet dhe entet kontraktore nuk duhet të shmangin fushën e 

zbatimit të këtij ligji ose të ngushtojnë në mënyrë artificiale konkurrencën. Konkurrenca 

konsiderohet se është ngushtuar artificialisht kur prokurimi përgatitet me qëllimin për të 

favorizuar ose dëmtuar në mënyrë të padrejtë operatorë ekonomikë të caktuar. 3. Autoritetet dhe 

entet kontraktore janë të detyruara të zbatojnë detyrimet e përcaktuara në legjislacionin 

mjedisor, social e të punës dhe në dispozitat e marrëveshjeve dhe konventat ndërkombëtare, të 

ratifikuara në përputhje me Kushtetutën. 

 

III.5.4. Neni 21 Autoriteti ose enti kontraktor 1. Autoriteti ose enti kontraktor është përgjegjës 

për prokurimin në përputhje me dispozitat e këtij ligji dhe të akteve nënligjore të nxjerra në 

zbatim të tij, duke garantuar respektimin e parimeve të trajtimit të barabartë, transparencës, 

konkurrencës dhe mosdiskriminimit, të parashikuara në këtë ligj. Në kuptim të kësaj pike, 

autoriteti ose enti kontraktor ka detyrimin të mirëplanifikojë në cilësi dhe në kohë fondet publike 

e nevojat e tij dhe të prokurojë e të zbatojë kontratën në përputhje me legjislacionin në fuqi. 

III.5.5. Neni 77 “Kërkesat për kualifikim” 162/2021 “Për prokurimin publik” parashikohet se: 

“1. Autoritetet ose entet kontraktore përcaktojnë kërkesat për kualifikim për operatorët 

ekonomikë bazuar në: a) përshtatshmërinë për të kryer veprimtarinë profesionale; b) gjendjen 

ekonomike dhe financiare; c) aftësinë teknike dhe profesionale. Kërkesat kufizohen vetëm në ato 

që janë të përshtatshme për të garantuar që një kandidat ose ofertues të ketë kapacitetet juridike, 

financiare dhe aftësitë teknike e profesionale për të zbatuar kontratën që do të jepet. Të gjitha 

kërkesat duhet të kenë lidhje dhe të jenë proporcionale me objektin e kontratës. 

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie. Autoritetet ose entet kontraktore, në veçanti, mund të kërkojnë që 

operatorët ekonomikë të kenë një nivel të mjaftueshëm përvoje që vërtetohet nga referenca të 

përshtatshme nga kontratat e zbatuara në të shkuarën. Aftësia profesionale e operatorëve 

ekonomikë për të ofruar shërbimin, punën, mallin vlerësohet në lidhje me aftësitë organizative, 

reputacionin dhe besueshmërinë, përvojën e 48 duhur, si dhe personelin e nevojshëm për të 

zbatuar kontratën, siç është përshkruar nga autoriteti ose enti kontraktor në njoftimin e objektit 

të kontratës. 

 

III.5.6. Në pikat 4 dhe 6 të nenit 39 “Kërkesat e cilësisë”, të VKM Nr. 285 datë 19.05.2021 “Për 

miratimin e rregullave të prokurimit publik”, parashikon shprehimisht se: “4. Kërkesat e veçanta 

të kualifikimit duhet të përfshijnë të gjitha kriteret specifike në përputhje me nenin 77, të LPP-së. 

Kriteret duhet të jenë në përpjesëtim dhe të lidhura ngushtë me aftësinë zbatuese, natyrën dhe 

vlerën e kontratës. Në çdo rast, autoriteti ose enti kontraktor duhet të përcaktojë dokumentet 

konkrete që duhet të paraqesin operatorët ekonomikë për përmbushjen e këtyre kritereve. 

6. Për të provuar përshtatshmërinë për të kryer veprimtarinë profesionale, kapacitetet teknike 

dhe profesionale, autoriteti/enti kontraktor kërkon: d) mjetet e pajisjet teknike, të nevojshëm për 

ekzekutimin e objektit të prokurimit, që ka në dispozicion apo që mund t’i vihen në dispozicion 

operatorit ekonomik për të përmbushur kontratën”. 

 

III.5.7. Komisioni i Prokurimit Publik gjykon se, kriteret për kualifikim vendosen që t’i 

shërbejnë autoritetit kontraktor për njohjen e gjendjes dhe kapaciteteve të operatorëve 

ekonomikë, të cilët, nëpërmjet dokumentacionit të paraqitur duhet të vërtetojnë se zotërojnë 

kualifikimet e nevojshme teknike, profesionale, kapacitetet organizative, makineritë, pajisjet e 

asete të tjera fizike, reputacionin dhe besueshmërinë, përvojën e duhur, si dhe personelin e 

nevojshëm, gjithçka në funksion realizimit me sukses të kontratës. Në lidhje me pretendimin e 

ankimuesit për disponimin makinerive/mjeteve, e në rastin konkret  të mjetit “automjet 

transporti mallrash në pronësi ose qira” , Komisioni i Prokurimit Publik gjykon, se referuar 

objektit të prokurimit, që në rastin konkret është kontratë malli, për të cilin është e nevojshme 

vënia në dispozicion të ofertuesit fitues që do të sigurojë këto mallra, që të ketë në posedim në 

pronësi ose me qira një mjet për transportin e mallrave që do të prokurohen për tu dërguar në 

destinacionin e kërkuar sipas AK, si dhe nisur nga afati i shkurtër i përcaktuar për realizimin e 

këtij objekti, gjykon se kërkesa e përcaktuar nga autoriteti kontraktor mbi disponimin e mjetit  në 

fjalë, konkretisht të automjet transporti është një kërkesë e nevojshme për ekzekutimin me sukses 

të kontratës. Akoma më tej KPP konstaton se autoriteti kontraktor ka shtuar dhe mundësinë e 

disponimit të këtij mjeti edhe me marrëveshje me palë të treta, pra automjet të palëve të treta me 

marrëveshje me këto të fundit për transportin e mallit. 

 

Sa më sipër pretendimi i ankimuesit “Blueprint Technologies” SHPK nuk qëndron. 

 

III.6. Lidhur me pretendimet e operatorit ekonomik ankimues “Blueprint Technologies” SHPK 

“3-Ndryshime ne piken 2.3.2 te paragrafit 2.3 Kapaciteti Teknik Ne piken 2.3.2 te paragrafit 2.3 

Kapaciteti teknik kërkohet: 

2.3.2 Operatori ekonomik duhet të paraqesë pranë AK-së në datën dhe orën e hapjes së ofertave 

nga një mostër fizike për artikujt me nr. rendor: (3, 4, 6), sipas tabelës Emërtimi i Mallit 

Dorëzimi i mostrave, do të bëhet pranë Drejtoria e Përgjithshme e Pastrimit dhe Gjelbërimit, 

Rruga 5 Maji, Tiranë, të mbyllura në një zarf ose kuti jotrasparente të vulosur mbi të cilin të 

shënohet: 

 Mos e hapni me përjashtim të rasteve kur është i pranishëm Komisioni i Vlerësimit te Ofertave 

Së bashku me mostrat ofertuesi duhet të paraqesë autorizimin përkatës për paraqitjen e tyre si 

dhe një shkresë te vulosur dhe firmosur ku të listohen mostrat që ndodhen në zarf ose kuti. 

Mbi çdo mostër të dorëzuar, ofertuesi duhet të shënoje Numrin Rendor të Artikullit që 

përfaqëson. 

Nëse mostrat e dorëzuar, nuk janë te shoqëruara me listën e inventarizimit dhe të identifikuara 

sipas numrit rendor, nëse ka mungesa mostrash për artikujt e kërkuar, atëherë oferta duhet të 

quhet jo e rregullt dhe për pasojë ofertuesi duhet të skualifikohet. Gjithashtu mosdorëzimi i 

këtyre mostrave në kohë përbën shkak për skualifikimin e operatorit ekonomik ofertues. 

Nuk jemi dakord per paraqitjen e mostres se nje artikulli qe eshte vetem 2 cope ne total . 

Konkretisht artikulli nr 6 Drum Xerox Work Centre 5330 ( 013R00591) Genuine, totalin e sasise 

e ka 2 cope ne procedure, nderkohe qe kerkohet te sillet nje moster. Jemi dakort per artikujt nr.3 

e nr.4 duke qese se ka sasi te konsiderueshme. Per sa me siper kerkojme heqjen e kerkeses per 

mostes fizike per artikullin nr.6 [...]” Komisioni i Prokurimit Publik vëren se,  

 

III.6.1. Në shtojcën 7, “Kriteret e Veçanta të Kualifikimit”, pika 2.3.2. “Për kapacitetin teknik”, e 

dokumenteve të tenderit për procedurën objekt shqyrtimi, autoriteti kontraktor ka parashikuar: 

 

2..3.2 Operatori ekonomik duhet të paraqesë pranë AK-së në datën dhe orën e hapjes së ofertave 

nga një moster fizike për artikujt me nr. rendor: (3, 4, 6), sipas tabelës ‘Emërtimi i Mallit’ 

Dorëzimi i mostrave, do të bëhet pranë ‘Drejtoria e Përgjithshme e Pastrimit dhe Gjelbërimit’, 

Rruga 5 Maji, Tiranë, të mbyllura në një zarf ose kuti jotrasparente të vulosur mbi të cilin të 

shënohet: 

“Mos e hapni me përjashtim të rasteve kur është i pranishëm Komisioni i Vlerësimit te Ofertave  

Së bashku me mostrat ofertuesi duhet të paraqesë autorizimin përkatës për paraqitjen e tyre si 

dhe një shkresë te vulosur dhe firmosur ku të listohen mostrat që ndodhen në zarf ose kuti. 

Mbi çdo mostër të dorëzuar, ofertuesi duhet të shënoje Numrin Rendor të Artikullit që 

përfaqëson. 

Nëse mostrat e dorëzuar, nuk janë te shoqëruara me listën e inventarizimit dhe të identifikuara 

sipas numrit rendor, nëse ka mungesa mostrash për artikujt e kërkuar, atëherë oferta duhet të 

quhet jo e rregullt dhe për pasojë ofertuesi duhet të skualifikohet. 

Gjithashtu mosdorëzimi i këtyre mostrave në kohë përbën shkak për skualifikimin e operatorit 

ekonomik ofertues. 

III.6.2. Në nenin 77  pika 1 dhe pika 4 “Kërkesat për kualifikim” i ligjit 162/2020 “Për 

Prokurimin Publik” parashikon shprehimisht se:  Autoritetet ose entet kontraktore përcaktojnë 

kërkesat për kualifikim për operatorët ekonomikë bazuar në: 

 a) përshtatshmërinë për të kryer veprimtarinë profesionale;  

b) gjendjen ekonomike dhe financiare;  

c) aftësinë teknike dhe profesionale.  

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës. 

 

III.6.3. Në nenin 2 “Qëllimi” të ligjit 162/2020 “Për Prokurimin Publik”, parashikohet 

shprehimisht se: 

“Qëllim i këtij ligji është: 

a) të rrisë efiçencën dhe efikasitetin në procedurat e prokurimit publik; 

b) të sigurojë mirëpërdorim të fondeve publike dhe të ulë shpenzimet procedurale; 

c) të nxisë pjesëmarrjen e operatorëve ekonomikë në procedurat e prokurimit publik; 

ç) të nxisë konkurrencën ndërmjet operatorëve ekonomikë; 

d) të sigurojë një trajtim të barabartë dhe jodiskriminues për të gjithë operatorët ekonomikë, 

pjesëmarrës në procedurat e prokurimit publik; 

dh) të sigurojë integritet, besim publik dhe transparencë në procedurat e prokurimit publik.” 

Ndërkohë në nenin 3 “Parime të përgjithshme” të ligjit 162/2020 “Për Prokurimin Publik”, 

parashikohet shprehimisht se: 

“1. Autoritetet dhe entet kontraktore garantojnë trajtim të barabartë dhe jodiskriminues për  

operatorët ekonomikë, si dhe veprojnë me transparencë e në mënyrë proporcionale. 

2. Autoritetet dhe entet kontraktore nuk duhet të shmangin fushën e zbatimit të këtij ligji ose të 

ngushtojnë në mënyrë artificiale konkurrencën. Konkurrenca konsiderohet se është ngushtuar 

artificialisht kur prokurimi përgatitet me qëllimin për të favorizuar ose dëmtuar në mënyrë të 

padrejtë operatorë ekonomikë të caktuar. 

3. Autoritetet dhe entet kontraktore janë të detyruara të zbatojnë detyrimet e përcaktuara në 

legjislacionin mjedisor, social e të punës dhe në dispozitat e marrëveshjeve dhe konventat 

ndërkombëtare, të ratifikuara në përputhje me Kushtetutën.” 

 

III.6.4. Në nenin 40 pika 6, gërma a) e Vendimit Nr. 285, datë 19.5.2021 “Për miratimin e 

rregullave të prokurimit publik” i ndryshuar, parashikohet se: “Autoriteti/enti kontraktor mund 

t’u kërkojë operatorëve ekonomikë të dorëzojnë dëshmi, që tregojnë se ata i plotësojnë kërkesat 

minimale, të përcaktuara në dokumentet e tenderit, si: a) mostra të mallit, kur e gjykon se kjo ka 

rëndësi për vlerësimin e ofertës teknike. Nё kёtё rast, autoriteti/enti kontraktor duhet tё 

argumentojё kёrkesёn pёr mostrat. Mostrat duhet të trajtohen si informacion konfidencial 39 

tregtar dhe duhet të jenë në kontroll të autoritetit/entit kontraktor. Nё rastin e procedurave tё 

zhvilluara me mjete elektronike, autoriteti ose enti kontraktor pёrcakton qartё procedurёn pёr 

dorёzimin e mostrave, duke garantuar aksesin e çdo operatori tё interesuar si dhe 

konfidencialitetin pёr pjesёmarrjen nё proces. Mostrat i kthehen ofertuesit, me kërkesën e tij, 

brenda 30 (tridhjetë) ditëve pas nënshkrimit të kontratës, me kusht që kontrata në fjalë të mos 

jetë objekt i shqyrtimit administrativ apo gjyqësor. Në rastin kur procedura e prokurimit 

anulohet, mostrat i kthehen ofertuesit, me kërkesën e tij, brenda 30 (tridhjetë) ditëve nga data e 

marrjes së vendimit përfundimtar të anulimit; dhe/ose[...]” 

 

III.6.5. Komisioni gjykon se kriteret për kualifikim vendosen që t’i shërbejnë autoritetit 

kontraktor për njohjen e gjendjes dhe kapaciteteve të operatorëve ekonomikë, të cilët, nëpërmjet 

dokumentacionit të paraqitur duhet të vërtetojnë se zotërojnë kualifikimet e nevojshme teknike, 

profesionale, kapacitetet organizative, makineritë, pajisjet e asete të tjera fizike, reputacionin dhe 

besueshmërinë, përvojën e duhur, si dhe personelin e nevojshëm, gjithçka në funksion realizimit 

me sukses të kontratës. Në varësi të kontratës dhe volumit të saj autoriteti kontraktor përcakton 

kërkesat e veçanta për kualifikim, të cilat janë të detyrueshme për t’u përmbushur nga operatorët 

ekonomikë pjesëmarrës në procedurat e prokurimit. 

III.6.6. Në lidhje me kundërshtimet e mësipërme të operatorit ekonomik ankimues, mbi 

modifikimin e kritereve të veçanta të kualifikimit, për procedurën e prokurimit objekt-ankimi, 

Komisioni i Prokurimit Publik gjykon, se është me vend të ndalet në faktin nëse kriteri i 

mësipërm është në proporcion me objektin e kontratës, që do të prokurohet në zbatim të nenit 77 

pika 1 të LPP-së.  

Në rastin konkret KPP konstaton, se synimi bazë i autoritetit kontraktor është vërtetimi se 

subjektet ofertues zotërojnë kapacitetet e nevojshme për realizimin e kontratës. KPP konstaton se 

për përmbushjen e këtij synimi, autoriteti kontraktor ka parashikuar në dokumentet e procedurës 

së prokurimit jo vetëm kritere kualifikimi të cilat lidhen me vërtetimin e kapacitetit teknik, por   

edhe kritere të tjera kualifikimi të cilat lidhen me vërtetimin e plotësimit të specifikimeve teknike 

të produktit me anë të dorëzimit të mostrave. Në këto kushte, KPP gjykon se kërkesa e 

mësipërme e autoritetit kontraktor mbi dorëzimin e mostrave është në përputhje me nenin 40, 

pika 6 gërma “a” të Vendimit të Këshillit të Ministrave nr. 285, datë 19.05.2021 “Për miratimin 

e rregullave të prokurimit publik” i ndryshuar, por kërkesa për dorëzimin ndër të tjera edhe të 

mostrës fizike për artikullin me nr. rendor 6, (sasia e kërkuar e të cilit referuar shtojcës 6 

formulari i sasisë dhe grafikut të lëvrimit është 2 copë) në ditën dhe orën e hapjes së ofertave, të 

kërkuar në preventiv, është një kërkesë e ekzagjeruar dhe shkon përtej asaj se çfarë është e 

nevojshme për realizimin e synimit. Komisioni gjykon, se është e mjaftueshme që operatorët 

ekonomikë pjesëmarrës të paraqesin vetëm (mostër) për produktet/mallrat që do të prokurohen, 

më përdorueshmëri/sasi më të lartë për institucionin, me qëllim verifikimin e përputhshmërisë së 

specifikimeve teknike të tyre me specifikimet teknike të përcaktuara në dokumentet e tenderit. 

Për këtë arsye, autoriteti kontraktor duhet të bëjë modifikimin e kriterit të sipërcituar duke hequr 

nga kërkesat e kualifikimit, kërkesën e këtij të fundit për paraqitjen nga ana e operatorëve 

ekonomikë të mostrës fizike për artikullin me nr. rendor 6.  

 



Shënim : Ky dokument është gjeneruar dhe vulosur me anë 
të një proçedure automatike nga një sistem elektronik (Komisioni i Prokurimit Publik) 

